
Бүгінгі таңда әлемдік өркениет көптеген іргелі құндылықтар 
жүйесіндегі өзгерістерге байланысты түбегейлі және аса күрделі өзгерістерді 
бастан кешуде. Жаңа жағдайда қоғамның зияткерлік-мәдени әлеуетін 
молайтудың басты институты - білім берудің рөлі түбегейлі өзгереді. 
Қазақстанда білім беру саласында болып жатқан барлық жағдайлар, соның 
ішінде педагог кадрларды даярлау білім беруді, оның мәні мен мақсатын 
терең ұғынуды, оның өзекті міндеттерін, даму үрдістері мен 
перспективаларын айқындауды талап етеді. 

Ақпараттық ерекшеліктерге ие болып келе жатқан қазіргі қоғамда 
адамның тұлғалық және кәсіби қасиеттеріне, оның шығармашылық 
мүмкіндіктеріне, стандартты емес жағдайлар мен өмірлік мәселелерді 
шешуде білім мен дағдыларды қолдана білу қабілетіне, біліктілігін арттыруға 
және білімнің жаңа қабаттарын игеруге жаңа талаптар қойылады. 

Қазақстан Республикасының Жоғары білім берудің мемлекеттік 
стандартының тұжырымдамасында жоғары оқу орындары түлектерінің 
дайындық деңгейіне қойылатын талаптар түрінде айқындалған біздің 
қоғамның жаңа әлеуметтік тапсырыстары белгіленген, олар өз кезегінде 
оқыту бағдарламаларын өзгертуді, сондай-ақ студенттердің білім сапасын 
арттыруға және бүгінгі күнге сәйкес келетін кәсіби дағдыларды игеруге 
бағытталған оқытудың жаңа технологияларын енгізуді көздейді. Бұл ЖОО-да 
өзін-өзі танытуға, дамытуға қабілетті болашақ мамандардың арнайы 
құзыреттерін қалыптастыруда қазіргі қоғамның қажеттіліктеріне жауап 
беретін инновациялық процесс ретінде ақпараттық технологияларды 
пайдалануға міндеттейді. 

Бұл зерттеудің өзектілігі педагогикалық білім беру жүйесінің болашақ 
бастауыш сынып мұғалімдерінің жобалық әдіс негізінде кәсіби-тұлғалық 
қалыптасуына бағдарлануымен анықталады, бұл оны жоғары мектеп 
жағдайында оқытудың құрылымында, мазмұны мен технологиясында 
өзгерістерді қажет етеді. 
Қазіргі тәжірибеде, жобалық әдіс негізінде болашақ бастауыш сынып 
мұғалімдерінің арнайы құзыреттерін қалыптастырудың әртүрлі аспектілері 
бойынша жұмыстардың елеулі санына қарамастан, әзірше олар жоғары 
ЖОО-да болашақ бастауыш сынып мұғалімдерін даярлау тәжірибесінде 
тиісті қолдануды таппады. Г.С. Аяпбергенова өзінің зерттеуінде болашақ 
мұғалімді даярлауда жобалардың арнайы құзыреттерін қалыптастыру 



 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 




